
Акредитација: Поддршка на иднината на 
    глобалната трговија
Отстранување на техничките бариери за трговијата

Довербата е клучен елемент на трговските односи, било тие 
да се одвиваат во рамките на националните граници или со 
други економии. Економиите ширум светот долго време се 
потпираат на интегрирани системи на стандарди, регулативи, 
метрологија и акредитирана оцена на сообразност за да 
создадат инфраструктура за квалитет. Овој интегриран 
систем резултираше со довербата неопходна за поддршка на 
трговијата преку осигурување дека потрошувачите, бизнисите и 
регулаторите кои вршат набавка на стоки и услуги го добиваат 
она што го очекуваат.
Со демонстрирање на сигурноста и отстранување на техничките 
бариери за трговијата (ТБТ), инфраструктурите за квалитет 
им обезбедија на бизнисите пристап до поширок меѓународен 
пазар, истовремено подобрувајќи ги квалитетот и безбедноста 
на увозот од таквите економии.
Употребата на стандарди продолжува да расте, при што 
1.725.754 бизниси поседувале акредитиран сертификат според 
одреден стандард за систем за управување во 2021 година, што 
претставува раст од речиси 20% во споредба со претходната 
година1. Бројот на акредитирани лаборатории и инспекциски 
тела во 2022 година порасна на 88.600 и 14.000 соодветно.

Организацијата за економска соработка и развој (ОЕЦД) и Министерството за трговија на САД проценуваат дека 
стандардите и поврзаната оцена на сообразност имаат влијание врз 80% од светската трговија2. Центарот за 
економски и бизнис истражувања (ЦЕБИ) проценува дека стандардите придонесуваат со 6,1 милијарди британски 
фунти во извозот во Обединетото Кралство на годишно ниво3, додека независно истражување спроведено од 
Институтот за економски истражувања во Нов Зеланд покажа дека акредитацијата испорачува дополнителен 
профит во извозот од 4,5 милијарди новозеландски долари4.

Кои фактори влијаат врз глобалната трговија?
Сепак, контролата врз интегритетот на производите е поголема од кога и да било и ризикот од изложеност за 
сопствениците на брендови се зголемува како резултат на низа причини:

синџирите на снабдување стануваат посложени, а постојат и докази за  зголемен број на регулаторни разлики
геополитичките фактори, како што се вооружените судири и глобалната пандемија се одразуваат врз 
набавката на суровини и ги нарушуваат воспоставените методи на обезбедување квалитет
растечката загриженост во врска со сајбер-безбедноста, вештачката интелигенција, заштитата на податоци, 
измама и автентичноста на производите
свеста на потрошувачите за одржливоста, потеклото, здравјето и етиката е во пораст, како резултат на тоа 
брендовите се принудени да го подобрат разбирањето и надзорот над нивната мрежа на снабдување
транспарентноста овозможена со технологијата и комуникациските мрежи го менува начинот на стекнување 
и губење на довербата

Затоа, индустријата е одговорна да влева континуирана сигурност кај потрошувачите. Темата на годинашниот 
Светски ден на акредитацијата е избрана за да се истакне како акредитацијата одговара на овие нови 
трендови за да ја поддржи индустријата во нашиот иден систем на глобална трговија.

1 The ISO Survey 2021
2 The World Bank, Impact of Quality Infrastructure Reform, 2014
3  The Economic Contribution of Standards to the UK Economy, 2022
4 Examining the way IANZ supports the New Zealand economy, 2017

Резиме
Иако стандардите и акредитацијата имаат позитивен ефект врз трговијата, како во рамките на границите, така и 
прекугранично, постои потреба од континуиран развој за да се исполнат променливите барања на индустријата и 
да се поддржат нашите идни системи на трговија. Исто така, тие играат клучна улога во поддржувањето на целите 
на одржлив развој (ЦОР), имено ЦОР 1: Крај на сиромаштијата; ЦОР 2: Искоренување на гладот; ЦОР 3: Добро 
здравје и благосостојба; ЦОР 5: Родова еднаквост; ЦОР 8: Пристојна работа и економски раст; ЦОР 9: Индустрија, 
иновации и инфраструктура; ЦОР 10: Намалена нееднаквост; ЦОР 14: Живот под вода; и ЦОР 17: Партнерства за 
целите.

Темата на Светскиот ден на акредитацијата 2023 година беше избрана за да се демонстрира како националните 
и глобалните инфраструктури за квалитет се адаптираат кон технолошките достигнувања, промените на 
однесувањето на потрошувачите и регулаторната средина, новите механизми за доверба и променливите деловни 
модели. Контактирајте го Вашето локално акредитациско тело за да дознаете како акредитацијата може да ги 
поддржи Вашите трговски потреби.

Дополнителни информации

Посетете ја www.publicsectorassurance.org за пристап до примери за тоа како акредитираната оцена на 
сообразност се користи ширум светот од страна на централните влади, локалните самоуправи и регулаторите за 
обезбедување позитивни придобивки.

Дополнителни информации 
за Договорот за заемно 
признавање (MRA) и список на 
потписници се достапни на веб-
страницата на ILAC http://ilac.org/
ilac-mra-and-signatories/

Дополнителни информации за 
Договорот за мултилатерално 
признавање (MLA) и список на 
потписници се достапни на 
веб-страницата на IAF 
http://www.iaf.nu//articles/IAF_ 
MEMBERS_SIGNATORIES/4s

Секретаријат на ILAC Секретаријат на IAF ИАРСМ

Кеј Димитар Влахов, 
бр. 4, зграда 2, спрат 3
1000 Скопје, Р. С. Македонија

